
				এই পাতাটির মুদ্রণ সংশোধন করা প্রয়োজন। 
ঘুমচোরা
যাব সে গুহার ছায়ে কাল পাথরের গায়ে কুলু কুলু বহে যেথা ঝরণা। যাব সে বকুল বনে নিরিবিলি যে বিজনে
ঘুঘুরা করিছে ঘর-করন । যেখানে সে বুড়া বট নামায়ে দিয়েছে জট
ঝিল্লি ডাকিছে দিনে-দুপুরে, যেখানে জলের কাছে বনদেবতারা নাচে
চাদিনীতে রুমুঝুনু নূপুরে। যাব আমি ভরা সাঝে সেই বেণুবনমাঝে
আলো যেথা জুলে রোজ জোনাকি, শুধাব মিনতি করে? আমাদের ঘুমচোরে
তোমাদের আছে জানাশোনা কি ?
যে নিল খোকার ঘুম চুরায়ে কোনোমতে দেখা তা’র পাই যদি একবার লই তবে সাধ মোর পুরায়ে ! দেখি তা’র বাসা খুজি কোথা ঘুম করে পুজি,
চোরাধন রাখে কোন আড়ালে ! সব লুটি ল’ব তার, ভাবিতে হবে না আর
খোকার চোখের ঘুম হারালে ।

